Odluka o osnivanju glavnih jedinica CBBH, UV broj: 7/97 od 17. decembra            1997. godine
OBJAVLJENA:

         »Službeni glasnik BiH«, 7/98 

         »Službene novine FBiH«, 21/98

         »Službeni glasnik RS«, 14/98  

   - Odluka o izmjenama, UV broj: 2/99 od 28.01.1999. godine (objavljena 

     »Sl. glasnik BiH«, 3/99, »Sl. novine FBiH«, 11/99 i »Sl. glasnik RS«, 7/99),

   - Odluka o izmjeni, UV broj: 6/01 od 22.02.2001. godine (objavljena  

     »Sl. glasnik BiH«, 8/01, »Sl. novine 10/01 i »Sl. glasnik RS«, 11/01)

                 Na osnovu člana 1. stavova 3. i 4., člana 2. stava 4., člana 7. tačka i., i člana 74. tačka i. Zakona o Centralnoj banci Bosne i Hercegovine, koji je usvojila Parlamentarna skupština Bosne i Hercegovine 20. juna 1997. godine, Upravno vijeće Centralne banke Bosne i Hercegovine, na  sjednici od 17. decembra 1997. godine, donosi

ODLUKU

o osnivanju glavnih jedinica

Centralne banke Bosne i Hercegovine

Član 1.

Ovom odlukom propisuje se osnivanje glavnih jedinica Centralne banke Bosne i Hercegovine, kao organizacionih jedinica Centralne banke Bosne i Hercegovine (u daljnjem tekstu:  glavna jedinica i Centralna banka), njihov naziv, sjedište i adresa, pečat, zadaci i obaveze, kao i region koji pokrivaju glavne jedinice.

Član 2.

Osnivaju se tri glavne jedinice Centralne banke, i to: dvije glavne jedinice Centralne banke u Federaciji Bosne i Hercegovine i jedna glavna jedinica u Republici Srpskoj, sa punim nazivom kako slijedi:

- Centralna banka Bosne i Hercegovine – Glavna jedinica Sarajevo,

- Centralna banka Bosne i Hercegovine – Glavna jedinica Mostar,

- Glavna banka Republike Srpske Centralne banke BiH.

Član 3.

Sjedište, ulica i broj Centralne banke Bosne i Hercegovine – Glavne jedinice Sarajevo je u Sarajevu, ulica Maršala Tita broj 25, Centralne banke Bosne i Hercegovine – Glavne jedinice Mostar je u Mostaru (u centralnoj gradskoj zoni), ulica Kneza Domagoja bb i Glavne banke Republike Srpske Centralne banke BiH je na Palama, ulica Pere Kosorića broj 3.

Član 4.

Glavne jedinice iz člana 2. ove odluke izvršavaju svoje obaveze i zadatke propisane Zakonom o Centralnoj banci Bosne i Hercegovine (u daljnjem tekstu: Zakon o Centralnoj banci) i prema odlukama Upravnog vijeća, odnosno guvernera Centralne banke, u skladu sa Zakonom o Centralnoj banci.

Član 5.

Glavne jedinice izvršavaju svoje obaveze i zadatke iz člana 4. ove odluke kako slijedi:

a)  Centralna banka Bosne i Hercegovine – Glavna jedinica Sarajevo u regionu koji obuhvata:

1.  Kanton Sarajevo,

2.  Zeničko-dobojski kanton,

3.  Tuzlansko-podrinjski kanton,

4.  Posavski kanton,

5.  Bosanskopodrinjski kanton Goražde.

b)  Centralna banka Bosne i Hercegovine – Glavna jedinica Mostar u regionu koji obuhvata:

1.  Hercegovačko-neretvanski kanton,

2.  Srednjobosanski kanton,

3.  Zapadnohercegovački kanton,

4.  Hercegbosanski kanton,

5.  Unsko-sanski kanton.

c)  Glavna banka Republike Srpske Centralne banke BiH u regionu Republike Srpske.

Član 6.

Svaka glavna jedinica ima pečat, okruglog oblika, koji sadrži riječi:  “Centralna banka Bosne i Hercegovine”, te naziv i sjedište glavne jedinice iz člana 2. ove odluke, sa slikom grba i pismom, u skladu sa zakonom.

Pečat iz stava 1. ovog člana izrađuje Centralni ured Centralne banke, u skladu sa članom 1. stav 4. i  članom 74. tačka i. Zakona o Centralnoj banci i ovom odlukom.

Član 7.

Organizacija poslovanja i sistematizacija radnih mjesta glavnih jedinica iz člana 2. ove odluke propisaće se opštim aktom o organizaciji poslovanja i sistematizaciji radnih mjesta Centralne banke.

Član 8.

Guverner Centralne banke imenuje rukovodioce i službenike glavnih jedinica u skladu sa opštim aktom o organizaciji poslovanja i sistematizaciji radnih mjesta Centralne banke na osnovu opštih uvjeta o zaposlenju službenika Centralne banke koje odredi Upravno vijeće Centralne banke.

Član 9.

Glavne jedinice iz člana 2. ove odluke će početi s radom na osnovu odluke guvernera uz saglasnost Upravnog vijeća Centralne banke.

Član 10.

Ova odluka objaviće se u službenim listovima Bosne i Hercegovine, Federacije Bosne i Hercegovine i Republike Srpske i stupiće na snagu danom objavljivanja.

       UV broj: 7/ 97                                                                 Predsjedavajući                                            

17. decembar 1997. godine                                     Upravnog vijeća Centralne banke                                

             Sarajevo                                                                Bosne i Hercegovine                                         

                                                                                                     Guverner                                                 

                                                                                                  Peter Nicholl      
